
ÁGRIP

Í þessari grein er leitast eftir að svara spurningunum; skiptir sköpunarkraftur
og skapandi hugsun máli í verkefnastjórnunarlegum skilningi, ásamt spurningunni;
er samhengi milli velgengni verkefna, verkefnateyma, skapandi hugsunar og
sköpunarkrafts. Megindlegum rannsóknaraðferðum er beitt til að leita svara við
þessum spurningum.

Niðurstöður greinarinnar sýna að tengsl skapandi hugsunar og sköpunarkrafts
við verkefnastjórafagið eru mikil og aukast í hlutfalli við starfsreynslu
verkefnastjórans. Einnig hversu mikilvæg skapandi hugsun og sköpunarkraftur er
árangri verkefna og verkefnateyma. Hafa ber í huga að úrtakið er lítið og erfitt að
alhæfa út frá þessum niðurstöðum. En vísbendingarnar eru athyglisverðar og full
ástæða til að kanna þessi tengsl enn frekar. Fleiri áhugaverðir punktar komu fram
við gerð rannsóknarinnar sem meðal annars snéru að starfsánægju verkefnateyma
og sköpunarkrafti ásamt sterkum vísbendingu um tengsl ferla við skapandi
umhverfi fyrirtækja.

ABSTRACT

In the research within this paper the answer to the questions if creativity and
creative thinking matters in project management and wether there is a correlation
between the success of projects, project teams, creative thinking and creativity?
Subjective research methods were applied in the search for the answers to these
questions.

The findings of this paper show that the connection of creative thinking and
creativity to the project management profession is considerable and increases with
increased work experience of the project manager. It also shows the importance of
creative thinking and creativity to the outcome of projects and success of project
teams. It needs to be taken into consideration that the sample is small and
therefore it proves difficult to state any conclusion with certainty. However, the
indications are interesting and there is cause to research this connection further
since there are other interesting points that emerged during the research.  For
instance with regard to job satisfaction in project teams and use of creativity along
with a strong indication that clearer processes increase creativity in the business
environment.

1. KYNNING

Í kröfuhörðu umhverfi fyrirtækja er lífsnauðsynlegt að bæta getu sína frá
degi til dags og að geta brugðist við ört breytilegum kröfum markaðarins ásamt því
að halda í við samkeppnisaðila. Þar skipta sköpunarkraftur og skapandi hugsun
miklu máli. Fyrirtæki eru upp til hópa orðin mjög verkefnadrifin, því er mikilvægt að
þeir sem stýra verkefnunum hafi skilning á og geti beitt skapandi hugsun, en það
getur skilið á milli árangurs og afburðarárangurs. Mörg þeirra fyrirtækja sem að
undanförnu hafa sýnt afburðaárangur, og margir líta upp til og vildu gjarnan getað
státað af slíkum árangri, eru fyrirtæki sem hafa nýtt skapandi hugsun og
sköpunarkraft í talsverðum mæli.
Þetta leiðir að spurningunni hvort verkefnisstjórar séu að bregðast við þörfum
atvinnulífsins á réttan hátt? Þetta er ein af meginástæðum rannsóknarinnar sem
lýst er í þessari l ritgerð. Hún byggir á að greina hvernig staðan er í
verkefnastjórnun þegar kemur að skapandi hugsun og sköpunarkrafti. Jafnframt er
leitast við að skoða hvort verkefnastjórum finnist skapandi hugsun eða
sköpunarkraftur skila jákvæðu ílagi fyrir verkefni almennt.

Rannsóknarspurningarnar eru þessar :
1. Skipta sköpunarkraftur og skapandi hugsun máli í verkefnastjórnunarlegum

skilningi?
2. Er samhengi milli velgengni verkefna, verkefnateyma, skapandi hugsunar og

sköpunarkrafts?

Í Hugtakalyklinum segir: Sköpunargáfa er hæfileikinn til að hugsa og starfa á
frumlegan og hugmyndaríkan hátt. „Verkefnastjórar nýta sköpunargáfu
einstaklinga, verkefnahópsins í heild og fyrirtækisins sem þeir starfa hjá til
framdráttar fyrir verkefnið”(Steinunn Huld Atladóttir og Ómar Imsland, 2007, bls.
34). Þar segir einnig að sköpunargáfa og frumleg hugsun séu ein af forsendum fyrir
árangri verkefnis. „Sköpunargáfa eflir verkefnastjórann við úrlausn vandamála og
er drifkraftur að samvinnu hópsins við að þróa frumlega hugmynd í raunhæfa
lausn” (Steinunn Huld Atladóttir og Ómar Imsland, 2007, bls. 34). Samkvæmt
þessari tilvitnun er sköpunargáfa mjög mikilvæg verkefnum og verkefnastjórum.
Þessvegna er nauðsynlegt að rannsaka hvort þetta skili sér yfir í daglegt starf og
hafi raunverulega vigt í starfi verkefnastjóra. Þar sem enn er mikið órannsakað í
verkefnastjórnunarlegum skilningi hvað skapandi hugsun og sköpunarkraft varðar,
er tilgangur þessarar rannsóknar að draga upp mynd af þeirri stöðu og þeim
grundvelli sem rannsóknarspurningarnar ná yfir. Skapandi hugsun og
sköpunarkraftur er vettvangur sem þarfnast frekari rannsókna, en til þess þarf að
byrja að mynda sér skoðun á hvernig staðan er í dag. Þessi rannsókn er af
svipuðum meiði og lokaverkefni Bjargar Pjetursdóttir (2012) í MPM náminu því má
segja að fylgt sé fordæmi hennar til frekari rannsókna á viðfangsefninu. Björg
rannsakar í því spurninguna með hvaða hætti hugsa skapandi greinar og
verkfræðingar ólíkt og ræðir hún í þeirri rannsókn við forstjóra verkfræðistofa.
Helstu ályktanir sem hún dró af rannsókn sinni var að forstjórar væru sammála því
að sköpun væri mikilvæg á öllum stigum verkefnastjórnunar.  Rannsóknin sem
framkvæmd var í þessari lokaritgerð tekur fyrir nokkuð verkefnatengdari sjónarhorn
þeirra sem starfa daglega sérstaklega við verkefnastjórnun.

Er til sköpunarkraftur í verkefnastjórnun? Ef svo er, hvernig notum við hann
og jafnframt er spurningin hvort við þurfum sköpunarkraft. Það getur verið
þroskandi fyrir einstaklinginn að læra að skapa, að læra að hugsa á skapandi hátt
sem þýðir að útiloka ekki neinar hugmyndir fyrirfram, ekki fyrr en þær hafa verið
prófaðar. Að engar hugmyndir séu rangar eða fyrirfram álitnar vitlausar. Ef til vill
hafa  fjarstæðukenndustu hugmyndir hvers tíma  síðar reynst frumlegastar og leitt
til framfara eins og dæmi eru um úr verkum Leonardo da Vinci eða Jules Verne.

Það sem þessi rannsókn sýnir fram á er að verkefnastjórnun, verkefnateymi
og verkefni eru gegnumsýrð af sköpun. Allir þeir verkefnastjórar sem tóku þátt í
rannsókninni voru sammála um að skapandi hugsun og sköpunarkraftur væru
veigamiklir þættir í  verkefnastjórnun. Það eitt og sér er mjög athyglivert. Annað
sem vakti athygli var munur sem kom fram á skapandi geiranum annars vegar og
framkvæmdageiranum hins vegar hvað varðar notkun á skapandi hugsun og
sköpunarkrafti. Það kom í ljós að framkvæmdageirinn tileinkar sér sköpun engu
síður en sá sem við köllum skapandi geirann og jafnvel var fólk í
framkvæmdageiranum víðsýnna og opnara fyrir nýjungum en starfssystkini þeirra í
skapandi geiranum.

2. FRÆÐILEGT YFIRLIT

Í leitinni að  rökum með og á móti rannsóknarspurningunni, var fyrirfram ekki
talið að finnast myndu miklar rannsóknir um efnið. Engar niðurstöður skila sér ef
leitað er eftir samsetningunni creativity in project management en fjöldi greina
fannst sem innihélt creativity in management, þetta vekur kannski ekki mikla furðu
þar sem fagið verkefnastjórnun er tiltölulega ungt fag miðað við stjórnun almennt.
Eins má vera að  sú skilgreining sem liggur á bakvið orðið creativity hafi ekki
myndað nægilega sterk tengsl við framkvæmdageirann. Þar eru að öllu jöfnu jafn
mikið um merkar uppgötvanir sem líklega eru tengdar einhverju öðru hugtaki en
sköpunargáfu eða sköpunarkrafti. Í framkvæmdageiranum er hugtök eins og
nýsköpun og uppfinningar samþykktar af atvinnugeiranum.

Við skoðun á skilgreiningu orðsins sköpun mátti meðal annar finna eftir
farandi skilgreiningar í Íslenzk Enskri orðabók (Arngrímur Sigurðsson, 1983) en þar
er enska þýðingin á sköpun creation og formation, sköpunarverk er þýtt sem
creation og sköpunarafl creativeness.

Í Íslensku alfræðiorðabók Arnar og Örlygs er sköpunargáfan útskýrð með
eftirfarandi hætti:„Hæfni til innsæis, sköpunar nýrra hugmynda, uppgötvana og
verka sem teljast hafa gildi í félagslegum, fagurfræðilegum, andlegum og eða
vísindalegum skilningi“ (Dóra Hafsteinsdóttir og Sigríður Harðardóttir, e.d., bls.
256).

Skilgreiningin „að sköpun sé útkoman af nothæfri og nýjungagjarnri
hugmynd án takmarkana“  er skilgreining sem  best á við í þessari rannsókn.
(Amabile, Conti, Coon, Lazenby og Herron, 1996, bls. 2)

Í námi til meistaragráðu í verkefnastjórnun koma margar bækur við sögu og
ýmsar þeirra fjalla að hluta til um sköpun, sköpunarkraft eða sköpunargáfu. Í
Hugtakalyklinum kemur fram að æskileg ferli leggja jafnframt áherslu á jákvæðni
og bjartsýni, lausnamiðaða og frjóa hugsun, hvatningu gagnvart nýjum
hugmyndum, sýn á möguleika og skipulag á ferli til að finna skapandi lausn á
vandamálum.
Verkefnastjórinn þarf að vera næmur á tilfinningar annarra og hafa innsæi til að
leysa verkefni og treysta samskipti. Hann þarf að hlusta, hugsa skapandi og beita
eigin innsæi,óhefðbundnum aðferðum og taka hugmyndaríkar ákvarðanir til að
draga úr áhættu. Hugarflug er eina leiðin sem tilgreind er í Hugtakalyklinum sem
hugsanlegt ferli til að örva skapandi hugsun (Steinunn Huld Atladóttir og Ómar
Imsland, 2007).

PMBOK er þekkingargrunnur bandaríska verkefnastjórnunarfélagsins og
staðall sem inniheldur gagnleg dæmi sem nýtast við stýringu verkefna. Samkvæmt
PMBOK felst sköpunin í verkefnum fyrst og fremst í því að skapa verkefninu
umgjörð sem byggir á þekktum leiðum. Þar eru tilgreindar aðferðir sem stuðla að
skapandi hugsun, til dæmis viðtöl, leiddar aðferðir við hópefli eins og hugarflug og
hugkortagerð og nánari útfærslur á meðferð hugmynda sem fæðast í hugarflugi.

Þar er lögð áhersla á mikilvægi hópvinnu og hlutverki verkefnastjóra í að skapa
umhverfi sem auðveldar hana, að hann örvi hópinn sinn til að greina tækifæri og
takast á við ögrandi aðstæður. Hans hlutverk felst einnig í að veita stuðning, gefa
endurgjöf tímanlega og veita viðurkenningu fyrir vel unnin störf (Project
Management Institute, 2008).

Project Leadership er bók um leiðtogafærni í verkefnastjórnun. Þar kemur
fram að verkefnastjórnun sé að færast frá hugmyndum um að verkefnisáætlanir og
stjórntæki ráði velgengni í verkefnum yfir í mikilvægi þess hvernig stjórnun á fólki
er framkvæmd. Þessi breyting þýði að færni leiðtogans sé að aukast Þá kemur fram
mikilvægi þess að hafa skapandi fólk í teymum, sérstaklega í upphafi verkefna
(Briner, Geddes og Hastings, 1996, mynd 6.2), að samvirkni (e. synergy) í
teymisvinnu sé skapandi orka og að skapandi lausn á vanda sé ein af tíu gullnum
reglum til að ná árangri á fundum. Einnig er talað um mikilvægi þess að finna
skapandi leiðir til að leysa vandamál (Briner o.fl., 1996).

TheTeamhandbooker (Scholtes, 2010) er uppflettibók með aðferðum og
lausnum fyrir teymisvinnu. Hún byggir á áratuga reynslu í hópvinnu og ráðgjöf. Í
handbókinni er nokkrum aðferðum lýst sem hægt er að að nota í teymum til að
örva skapandi hugsun. Þar kemur fram að hugarflug (e. brainstorming) sé ein
þekktasta aðferðin í verkefnastjórnun. Þar er lagt til að fundnar séu aðrar leiðir en
hugarflug til að örva skapandi hugsun vegna þess að hugarflug byggir á þekkingu
sem þegar er til staðar og sú aðferð getur orðið svo venjubundin að það reynir ekki
á eiginlega skapandi hugsun.  Það þurfi að reyna á teymið til að eitthvað bitastætt
gerist og skapandi hugsun eigi sér stað. Í handbókinni er bent á nokkrar aðferðir
sem hægt er að nota til að örva skapandi hugsun. Þar má nefna hugarskrif (e.
brainwriting) eða að ögra viðmiðum (e. challenge assumptions) (Scholtes, 2010).

Allar þessar bækur fjalla um mikilvægi skapandi hugsunar og listinn er ekki
tæmandi, en er settur fram hérna til að undirstrika mikilvægi skapandi hugsunar og
sköpunarkrafts. Það undirstrikar jafnframt mikilvægi þess að rannsaka
viðfangsefnið. Eins og fram kom áður er ekki mikið til af rannsóknum um skapandi
hugsun og sköpunarkraft í verkefnastjórnun en áhuginn á að kanna þessi tengsl
hefur aukist mikið síðustu ár (Badawy, 1995; Kratzer, Leenders og Van Engelen,
2010). Að leita stöðugt skapandi lausna er mikill ávinningur fyrir atvinnulífið og er
því hreint og beint lífsnauðsynlegt (Martensen og Dahlgaard, 1999). Samkvæmt
Hussey eiga skipuheildir sem vanrækja mikilvægi sköpunar á hættu að upplifa í
framtíðinni enga nýja vöru eða þjónustu ásamt stöðnun í ferlum og verða því að
kaupa sér aðgang að nýjungum annara (Hussey, 1997). Martensen og Dahlgaard
segja einnig að fyrirtækjum sé nauðsynlegt að fóstra skapandi umhverfi ásamt því
að stýra hinu skapandi ferli á skilvirkan hátt, þannig að grundvöllur verði  fyrir
nýsköpun og stöðugar úrbætur (Martensen og Dahlgaard, 1999). Nauðsynlegt er að
hafa skipulagða umgjörð til að örva sköpun (Brennan og Dooley, 2005). Þegar
kemur að rannsóknum á umhverfi fyrirtækja og menningu í tilliti sköpunar eru
rannsóknir Amabile ásamt fleirum frá MIT dýrmætar. Björg Pjetursdóttir vitnar í
hana í lokaritgerð sinni (Björg Pjetursdóttir, 2012), um að starfsumhverfi hafi bæði
áhrif á stig sköpunar og tíðni hennar. Þetta eru nokkrar af grunnstoðum þessarar
rannsóknar á skapandi hugsun og sköpunarkrafti. Það eru því margar hliðar að líta
til bæði í umhverfi og menningu því sköpun er ekki eins einstaklingsbundin og við
höldum. Hún er ávallt hluti af félagslegu og menningarlegu samhengi (Lindström,
2006, bls. 63).

3. RANNSÓKNIN

Sköpunargáfa var löngum talin afar fágætur og jafnvel dularfullur eiginleiki
sem aðeins fáum var gefinn, en síðari tíma hugmyndir leggja áherslu á að flestir
eða allir búi yfir nokkurri sköpunargáfu þó í mismiklum mæli sé.

Er sköpunarkraftur notaður á uppbyggilegan hátt í verkefnastjórnun í dag?
Sjá verkefnastjórar, menntaðir sem ómenntaðir þörf fyrir skýrari nálgun hvað
varðar sköpunarkraft og skapandi hugsun í verkefnum og stjórnun þeirra? Þetta eru
spurningarnar sem hér er leitast við að svara.

Rannsóknir á hvernig skapandi hugsun og sköpunarkraftur hafa áhrif í og við
verkefnastjórnun  eru ekki margar, þó þær hafi aukist síðustu ár. Þetta er rétt að
skoða betur því verkefni eru að miklu leyti nýsköpun og við þær aðstæður er
nauðsynlegt að skilja hvernig skapandi hugsun og sköpunarkraftur nýtist. Auk þess
er sköpunarkraftur sá kraftur sem drífur okkur öll áfram á einn eða annan hátt. Við
viljum gera gott betra, við þá iðju erum við að nota sköpun.

Oft erum við með fyrirfram ákveðna hugmynd varðandi skapandi hugsun og
þar af leiðandi sköpunarkraft, finnst hann ef til vill eiga heima í teyminu og þá bara
svona sitt á hvað. Hvort sköpunarkraftur og skapandi hugsun skiptir máli í
verkefnastjórnunarlegum skilningi verðum við einfaldlega að vita með vissu, ásamt
því hvort samhengi sé á milli velgengni verkefna, skapandi hugsunar og
sköpunarkrafts verkefnateyma. Ekki síður er mikilvægt fyrir fagið að vita með vissu
hvort sköpunarkraftur er notaður á uppbyggilegan hátt í verkefnastjórnun í dag og
hvort verkefnastjórar, menntaðir sem ómenntaðir, sjái þörf fyrir skýrari nálgun
hvað sköpunarkraft og/eða ferli varðar.

3.1 RANNSÓKNARAÐFERÐ

Rannsóknin var í grunninn unnin með eigindlegri aðferð, þar sem lögð er
áhersla á að þátttakendur í rannsókninni séu virkir túlkendur veruleikans. Því er
aðeins hægt að útskýra athafnir fólks með því að afla gagna um hvaða merkingu
það leggur í aðstæður sínar og reynslu. „Eigindlegar rannsóknir beinast að því að
afla gagna um það hvernig fólk túlkar umhverfi sitt og aðstæður Ennfremur er
félagslegur veruleiki óstöðugur og túlkun háð síbreytilegu samhengi og
samskiptaferlum“ (Jón Gunnar Bernburg, 2005).

Það eru nokkrir hlutir sem ber að hafa hugfasta við eigindlega
rannsóknaraðferð meðal annars trúverðugleiki, rannsóknin verður að endurspegla
þann veruleika sem hún beinist að. Rödd viðmælandans verður að vera greinileg í
rannsókninni. Einnig þarf á að vera hægt að yfirfæra rannsóknarniðurstöður á aðra.

Traustleiki samsvarar áreiðanleika í megindlegum rannsóknum. Hugtakið
vísar til stöðugleika í öflun rannsóknargagna og meðferð þeirra. Til dæmis er sömu
viðtalsmeðferð beitt í viðtölum við alla þátttakendur (Hugsanlegar spurningar, e.d.).

Staðfestanleika hugtakið vísar til hlutleysis rannsóknargagna og túlkana á
þeim. Til að tryggja staðfestanleika verður rannsakandinn að gera sér grein fyrir
þeim hugmyndum sem hann hefur um viðfangsefnið áður en rannsóknin hefst
(Hugsanlegar spurningar, e.d.).

Rannsóknin er í formi hálfopinna viðtala sem byggja á sömu spurningunum.
Fyrsta hindrun sem upp kemur í rannsókn sem þessari er að sköpun og
sköpunarkraftur er huglægt mat hvers og eins. Fyrirspurn var send á forstjóra eða
framkvæmdastjóra 14 fyrirtækja og óskað eftir að þeir tilnefndu verkefnastjóra til
þátttöku í könnuninni, ef sú fyrirspurn skilaði ekki árangri var sama fyrirspurn send
til deildarstjóra eða mannauðs– og starfsmannastjóra fyrirtækjanna. Viðtölin fóru
öll fram á vinnutíma verkefnastjóranna og í flestum tilfellum innan veggja fyrirtækis
viðkomandi. Sami inngangur var viðhafður í upphafi hvers viðtals, þar sem

viðmælanda var kynnt uppbygging spurninga, uppdeiling þeirra í fjóra flokka og
hvaða skilningur lagður er í orðið sköpun í rannsókninni. Viðmælanda var jafnframt
bent á að hann væri þátttakandi í þessari könnun sem sérfræðingur á sviði
verkefnastjórnunar og óskað væri að hann miðlaði af reynslu sinni hvað
rannsóknarefnið snerti. Að viðtali loknu var viðmælanda þakkað kærlega fyrir sitt
framlag til rannsóknarinnar jafnframt var viðmælandi hvattur til að bæta við
framlag sitt ef eitthvað sérstakt kæmi upp í hugann eftir viðtalið. Spurningunum var
ætlað að kanna viðhorf viðmælanda til skapandi hugsunar og sköpunarkrafts í
verkefnastjórnun og verkefnateymum, út frá upplifun og reynslu viðkomandi í
daglegu starfi sínu sem verkefnastjóri.

Viðtalið var hljóðritað og að því loknu voru svörin skrifuð upp í tölvu,
samantekt viðtals var þá send viðmælanda til yfirlits og hafði hann þá tækifæri til
að koma með aðrar athugasemdir ef um slíkar var að ræða. Eftir að búið var að
setja viðtalið á tölvutækt form voru svör viðmælanda sett upp í töflureikni og þeim
gefin stig á skalanum 1-5, en það var gert til þess að meta mætti svöruninna
tölfræðilega. Við að fá tölulegar útkomur er hægt að skoða niðurstöðurnar út frá
megindlegum rannsóknaraðferðum.

Með megindlegum aðferðum er í grundvallaratriðum átt við að
rannsóknaraðferðum náttúruvísinda er beitt á viðfangsefni félagsvísinda. Litið er
svo á að félagslegan veruleika megi skoða með því að mæla hann og magnbinda,
eða skrá með tölum (Jón Gunnar Bernburg, 2005).

í rannsókninni þarf líka að taka tillit til hvað einkennir góð rannsóknarsnið í
megindlegum rannsóknum sem felst meðal annars í réttmæti tölfræðilegra
niðurstaðna:

 Að geta fundið tölfræðilega raunveruleg sambönd
 Innra réttmæti, að hver miklu leyti hægt er að draga þá ályktun að

óháða breytan hafi orsakað eða haft áhrif á háðu breytuna.
 Ytra réttmæti, að hve miklu mæli hægt er að yfirfæra niðurstöðunnar

yfir á önnur úrtök og aðstæður ( meðferðin virka líka fyrir aðra með
svipaða eiginleika).

 Hugtaka réttmæti – er hversu vel okkur tekst til við að mæla
lykilhugtök. (Hugsanlegar spurningar, e.d.)

3.2 FRAMKVÆMD RANNSÓKNAR

Sendur var póstur til 14 fyrirtækja (sjá viðauka A). Viðmælendur voru í
öllum tilfellum verkefnastjórar, með mismikla reynslu en meirihluti þeirra var með
meira en fimm ára reynslu. Úrtak rannsóknarinnar eru fjórir atvinnugeirar og
svarendur tveir til þrír úr hverjum atvinnugeira fyrir sig. Óskað var eftir þátttöku 14
aðila en eingöngu 10 gáfu sér tíma til að taka þátt í rannsókninni og svara
könnunni. Það var nokkuð minna en vonast var eftir, en með tveimur til þremur
viðmælendum úr hverjum atvinnugeira náðist lágmark til samanburðar. Jafnt
hlutfall er milli kynja, fimm konur svöruðu og fimm karlar. Spurningarnar sem
lagðar voru fyrir viðmælendur og hvernig tenging þeirra er við
rannsóknarspurningar (sjá Mynd 1) er sýnt hérna á Mynd 2.

Mynd 1
Rannsóknarspurningar.

Mynd 2
Viðtalsspurningar og tengsl við rannsóknarspurningar

Nr.

1
1A Vinnur fyrirtækið eftir ákveðnu ferli eða verkefnastjórnunarkerfi / Er í
fyrirtækinu ástunduð öguð verkefnastjórnun.

Skor = < enginn formlegur ferill eða vinnuaðferð,  >formlegur ferill. Formlegur ferill tengist
þroska í verkefnastjórnun. Er fylgni milli þroska í verkefnastjórnun og viðhorfs til skapandi
hugsunar og sköpunarkrafts.

2
4a hvað einkennir þann atvinnugeira sem þú starfar í (lýstu með fimm
stikkorðum) Mat á því hversu "nýjungagjarn" atvinnugeirinn er

3 1a Er unnið á skipulagðan hátt með verkefnaræs og skilgreiningu verkefna
Fyrirséð að etv væru ekki öll fyrirtæki að fylgja ferlum,  athugað hvort einhver tenging væri
milli ferlamiðunar og sköpunar

4 1b Er rými fyrir skapandi hugsun skipulagt við verkefnaræs og þá hvernig Er eitthvað gert sérstaklega með skapandi hugsun eða sköpunarkraft

5
1c Er lúkning verkefna gerð með formlegum hætti, reynsla og lærdómur
nýttur í næstu verkefni. Sama útskýring og við spurningu 1a

6
1d Er þar gefinn gaumur að skapandi hugsun eða sköpunarkraft
verkefnateymisins. Hefur viðmælandi einhverntíman skráð sérstaklega viðburð sem var skapandi

7
1e Er skráð dæmi þar sem skapandi hugsun eða sköpunarkraftur
verkefnisteymis hefur leyst vanda Ath. Skráð (var sett inn í skýrslu eða eitthvað þess háttar)

8
1f Hefur þú orðið vitni af því að skapandi hugsun eða sköpunarkraftur hafi
verið notaður í verkefni > skýrt dæmi um skapandi hugsun og/eða sköpunarkraft

9
1g Hvar í ferlinu á skapandi hugsun og/eða sköpunarkraftur best við. Hvar
skiptir hann mestu máli að hafa með ?

Í öllu ferlinu 5 - 2-3 staðir í ferlinu = 4 - 1 staður í ferlinu = 3 - Gæti bætt ferlið = 2 - Þarf ekki
í ferlið = 1

10

1h Er  á einhvern hátt hvatt sérstaklega til opinna umræðna í
verkefnateymum, þegar leysa þarf bráðann vanda eða eitthvað sem fram
kemur í áætlunum. Hvað er gert þegar upp koma vandræði eða flækjur í verkefnum

11 2a kyn, menntun, staða. Stutt frá ferli viðkomandi
Skor gefið fyrir reynslu og samtala allra spurninga sett í samhengi við menntun og kyn - 5=
~>10 ára reynsla

12
2b hvert er viðhorf þitt til skapandi hugsunar og sköpunarkrafts í
verkefnastjórnun

Sér viðmælandi tengsl milli skapandi hugsunar og verkefnastjórnunar eða finnst
viðmælanda að það sé tenging þarna á milli

13
2c Sérðu  þörfina fyrir skapandi hugsun og sköpunarkraft í
verkefnastjórnun. (Hvar ætti hún helst heima í ferlinu)

Áhugavert að mæla hvort og hvar viðmælandi finnst skapandi hugsun og sköpunarkraftur
best passa

14
2d Hefur þú upplifað eða tekið þátt í skapandi lausn og/eða fundið
sköpunarkraft í verkefnateymum Hefur viðmælandi sjálfur tekið þátt í einhverju sem hann túlkar sakpandi

15
3a Hvað einkennir menningu í þínu fyrirtæki og er hún gegnum gangandi
eða meira í orði en á borði virk fyrirtækjamenning hefur jákvæð áhrif á sköpun- Íhaldsemi líka skoðuð

16
3b Hvernig er litið á óhefðbundnar vinnuaðferðir og lausnir hjá
fyrirtækinu.

Er jákvætt viðhorf til óhefðbundinna lausna og að allir geta tjáð sig án þess að verða fyrir
aðkasti eða atlagi

17 3c Ýtir fyrirtækið eða óskar það eftir að óhefðbundnar leiðir séu kannaðar
Það er stigsmunur á þessum spurningum, þar sem það getur skipt miklu mál að fyrirtæki
hreint og beint ýti undir að óhefðbundnar leiðir séu nýttar

18
X1 Hefur skapandi hugsun og sköpunkraftur betri eða verri áhrif á
niðurstöður verkefna og frammistöðu verkefnateyma

Hefur viðmælandi skoðun á því og finnst áhugavert að vita hvert viðhorf verkefnstjóra
almennt er um málefnið

19
X2 Er viðskiptavinurinn ánægðari eða óánægðari með niðurstöðu
verkefnis sem hafa verið unnin á skapandi hátt ?

Mikilvægt að vita hvort viðskiptavinurinn sé ánægðir með verkefni sem hlotið hefur mikinn
sköpunarkraft.

20 X3 Vantar „slott“ til að skrá skapandi hugsun og sköpunarkraft í ferlinum
Hvert er viðhorf verkefnastjóra til þessa, líta þeir jákvætt á að skrá sköpun einhverstaðar í
ferlinu (í skýrslu, stöðumat eða þ.h.)

Spurningar eru í fimm flokkum, spurningar merktar 1 tengsl við ferla, spurningar merktar, 2 bakgrunnsupplýsingar um viðmælanda, spurningar merktar 3, tengsl við
fyrirtækjamenningu, spurning 4 viðhorf til atvinnugeira viðkomandi og svo spurningar merktar x sem eru almennar um sköpun og verkefnastjórnun

Niðurstöðurnar voru túlkaðar með því að gefa svörunum vægi á bilinu 1-5,
lægst ef svar viðmælandans er neikvætt og hæst ef það er jákvætt. Með því er
dregið fram tölulegt vægi á spurningunum, sem aftur gefur vísbendingar um
mikilvægi þeirra í raunveruleikanum. Í rannsókninni var reynt að fá til þátttöku
breiðan hóp atvinnugeira þar sem verkefnastjórar starfa til að svara könnuninni. Við
það fengist sem trúverðugast svar við rannsóknarspurningunum.

4. NIÐURSTÖÐUR

Niðurstöður þessara rannsóknar eru að mörgu leyti athyglisverðar og sýna að
rannsóknir hvað varðar skapandi hugsun og sköpunarkraft eru nauðsynlegar. Í
þessari rannsókn var tekið fyrir lítið úrtak og er því hægt að segja með vissu að
hægt væri að gera stærri rannsókn á viðfangsefninu. Tengingar milli skapandi
hugsunar, sköpunarkrafts og verkefnastjórnunar eru fjölmargar, þær ætti allar að
skoða. Sérstaklega má benda á hvernig viðmælendur í rannsókninni  settu
samasemmerki milli skapandi hugsunar og sköpunarkrafts og starfsánægju. Það er
verðugt rannsóknarefni.

Niðurstöður leiddu meðal annars í ljós að fylgni er milli reynslu
verkefnastjóra og hversu mikið þeir verða varir við skapandi hugsun og
sköpunarkrafts. Þetta má sjá á meðfylgjandi myndum.

Mynd 3
Samanlagur stigafjöldi hverrar spurningar.

Stig sem hver spurning fyrir sig fékk.

1
1A Vinnur fyrirtækið eftir ákveðnu ferli eða verkefnastjórnunarkerfi
/ Er í fyrirtækinu ástunduð öguð verkefnastjórnun. 35

2
4a hvað einkennir þann atvinnugeira sem þú starfar í (lýstu með
fimm stikkorðum) 40

3
1a Er unnið á skipulagðan hátt með verkefnaræs og skilgreiningu
verkefna 34

4
1b Er rými fyrir skapandi hugsun skipulagt við verkefnaræs og þá
hvernig 20

5
1c Er lúkning verkefna gerð með formlegum hætti, reynsla og
lærdómur nýttur í næstu verkefni. 39

6
1d Er þar gefinn gaumur að skapandi hugsun eða sköpunarkraft
verkefnateymisins. 10

7
1e Er skráð dæmi þar sem skapandi hugsun eða sköpunarkraftur
verkefnisteymis hefur leyst úr vanda 24

8
1f Hefur þú orðið vitni af því að skapandi hugsun eða
sköpunarkraftur hafi verið notaður í verkefni 49

9
1g Hvar í ferlinu á skapandi hugsun og/eða sköpunarkraftur best
við. Hvar skiptir hann mestu máli að hafa með ? 39

10

1h Er á einhvern hátt hvatt sérstaklega til opinna umræðna í
verkefnateymum, þegar leysa þarf bráðann vanda eða eitthvað sem
fram kemur í áætlunum. 47

11 2a kyn, menntun, staða. Stutt frá ferli viðkomandi 37

12
2b hvert er viðhorf þitt til skapandi hugsunar og sköpunarkrafts í
verkefnastjórnun 40

13
2c Sérðu  þörfina fyrir skapandi hugsun og sköpunarkraft í
verkefnastjórnun. Hvar ætti hún helst heima í ferlinu 48

14
2d Hefur þú upplifað eða tekið þátt í skapandi lausn og/eða fundið
sköpunarkraft í verkefnateymum 49

15
3a Hvað einkennir menningu í þínu fyrirtæki og er hún gegnum gangandi
eða meira í orði en á borði 44

16
3b Hvernig er litið á óhefðbundnar vinnuaðferðir og lausnir hjá
fyrirtækinu. 43

17
3c Ýtir fyrirtækið eða óskar það eftir að óhefðbundnar leiðir séu
kannaðar 39

18
X1 Hefur skapandi hugsun og sköpunarkraftur betri eða verri áhrif á
niðurstöður verkefna og frammistöðu verkefnateyma 48

19
X2 Er viðskiptavinurinn ánægðari eða óánægðari með niðurstöðu
verkefnis sem hafa verið unnin á skapandi hátt ? 44

20
X3 Vantar „slott“ til að skrá skapandi hugsun og sköpunarkraft í
ferlinum 36

Mynd 4
Reynsla og sköpun, samanburður

Þessi niðurstaða er hvað merkilegust í þessari rannsókn, en hér má sjá
tengslin milli reynslu verkefnastjóranna sem tóku þátt í könnuninni og meðaltal úr
öllum svörum viðmælenda.
Þetta línurit styður rannsóknaspurningu 1 sjá Mynd 1

Verkefnastjórar með langa starfsreynslu fannst skapandi hugsun og
sköpunarkraftur mikilvægari en verkefnastjórar með stutta reynslu. Samkvæmt
þessu staðfestir rannsóknin að sköpunarkraftur og skapandi hugsun skiptir máli í
verkefnastjórnunarlegum skilningi.

Mynd 5
Skapandigeiri samanburður við meðalskor úr hverri spurningu

Ef skoðað er meðalskor úr hverri spurningu og það borið saman við hvern
atvinnugeira fyrir sig kemur nokkuð merkilegt í ljós. Þeim mun ferlatengdari sem
atvinnugeirinn er þeim mun betur kemur hann út miðað við meðalskor. Þessi
niðurstaða rennir en frekari stoðum undir rannsóknaspurningu 1 sjá Mynd 1

Meðalskor úr hverrispurningu

Það er greinilegt á niðurstöðunum, því þeim mun ferlamiðaðri sem
atvinnugeirinn er því betur kemur hann út í samanburði við meðalskorið.

Mynd 6
Verkfræðigeiri samanburður við meðalskor úr hverri spurningu

Eins og sjá má er ferladrifið fyrirtæki mjög góður staður fyrir skapandi hugsun og
sköpunarkraft.

Mynd 7
Verktakageiri samanburður við meðalskor úr hverri spurningu

Það sama var uppá teningnum hjá verktakageiranum, sem sýnir það á þessari
mynd að sköpunarkraftur og skapandi hugsun á mjög vel við í þeirra atvinnugeira.

0
1
2
3
4
5
6

1 3 5 7 9 11 13 15 17 19 21

Verkfræði
Meðalskor úr hverrispurningu

0
1
2
3
4
5
6

1 3 5 7 9 11 13 15 17 19 21

Verktakageiri
Meðalskor úr hverrispurningu



14

Mynd 8
Upplýsingatæknigeiri samanburður við meðalskor úr hverri spurningu

Upplýsingatæknigeirinn var enginn eftir bátur verkfræði – og verktakageirans. Hann
skoraði þó hæst í fyrirtækjamenningunni, hversu opin og nýjungagjörn hún er. En
viðmælendur þar töluðu allir um að þeirra atvinnugeiri lifi á nýjungum og opnum
hug, án þessa lifir ekkert fyrirtæki af í þeirra atvinnugeira.

Mynd 9
Heildar stigafjöldi hverrar spurningar myndrænt

Annað sem kom nokkuð á óvart var hversu afgerandi svör voru við spurningu
x1 en hún hlaut næst flest stig af spurningunum, eða 48 af 50 mögulegum eins og
sjá má á Mynd 11. Niðurstöðurnar styðja við rannsóknaspurningu 2 sjá Mynd 1 á
mjög skýran hátt. En hversu afgerandi svör viðmælenda voru ætti að leiða
verkefnastjórnunarfagið til umhugsunar og ferkari rannsókna á viðfangsefninu.
Þetta verður enn skýrar þegar skoðað er meðaltalskor allra spurninga borið saman
við þær spurningar (sjá Mynd 10 ) sem hafa hvað mest vægi í niðurstöðum
gagnvart rannsóknarspurningu 2 sjá Mynd 1.

Mynd 10
Samanburður samþættra spurninga við meðaltalskor allra spurninga

Mynd 11
Fjórar stigahæstu spurningarnar

Þessi niðurstaða er mjög afgerandi og styður við þá tilgátu sem sett var fram í
rannsóknarspurningu 2 (sjá Mynd 1 ) að samhengi sé milli velgengni verkefna og
skapandi hugsunar og sköpunarkrafts.

Mynd 12
Meðals skor hvers atvinnugeira í hverjum flokki spurninga

125%

115%

100%
Samanburður x 1 og 2 við meðaltal

Spurning x1Spurning x2Meðaltals skor svara

1f Hefur þú orðið vitni af því að skapandi hugsun
eða sköpunarkraftur hafi verið notaður í verkefni 49
2d Hefur þú upplifað eða tekið þátt í skapandi
lausn og eða fundið sköpunarkraft í
verkefnateyma 49
2c Sérðu  þörfina fyrir skapandi hugsun og
sköpunarkraft í verkefnastjórnun. Hvar ætti hún
helst heima í ferlinu 48
X1 Hefur skapandi hugsun og sköpunkraftur betri
eða verri áhrif á niðurstöður verkefna og
framistöðu verkefnateyma 48

Hér sjáum við samanburð milli atvinnugeira og hversu hátt þeir skora í
hverjum flokki spurninga fyrir sig. Þeir voru eins og áður hefur komið fram fimm:
Ferlatengdar spurningar, bakgrunnsspurningar, spurningar tengd
fyrirtækjamenningu, spurningar tengdar atvinnugeira og samþættar spurningar.
Hérna sjáum við frekari rökstuðning með rannsóknaspurningu 1(sjá Mynd 1).

Þetta er mjög augljóst og afgerandi, ferlar og skýrir verkefnastjórnunalegir
þættir ýta undir notkun skapandi hugsunar og sköpunarkrafts.

Einnig styður þessi niðurstaða við rannsóknaspurningu 2 (Sjá Mynd 1 ). Þar sem
fyrirtækin svöruðu öll mjög svipað spurningum tengdum samþættingu, styður það
við sannleiksgildi þeirra svara sem snúa að velgengni og skapandi hugsunar og
sköpunarkrafts.

Mynd 13
Frammistaða atvinnugeira

Ýmislegt áhugavert kom fram, meðal annars að sá atvinnugeiri sem lýsti sér
sem ferköntuðum og mjög lítið skapandi var með hæsta samanlagða skorið. Þá
kom það líka mjög á óvart að skapandi geirinn kom út með langlægsta skorið, en
hafa ber í huga að flestar spurningar tengdust ferlanotkun í sambandi við skapandi
hugsun, sköpunarkraft og verkefnastjórnun.

Þetta rennir stoðum undir möguleika fyrir aðra rannsókn sem gæti gengið út
á að skoða staðalímyndir í kringum skapandi hugsun og sköpunarkraft, því
niðurstöður rannsóknarinnar benda til þess að við séum þar á villigötum.

4.1 NÝTING OG INNLEIÐING

Það er margt sem bendir til þess að þörf sé á að nota sköpunarkraft í
verkefnastjórnun og að hann finnist að einhverju leyti í stjórnun verkefna. Finnst
sköpunarkraftur í verkefnastjórnun? . Það væri eðlilegast að leggja nokkra vinnu í
að rannsaka málefnið betur, bæði hvað atvinnugeira varðar og líka fjölda
viðmælanda. Sú rannsókn ætti að hafa markmið um bætta kennslu í tengslum
skapandi hugsunar, sköpunarkrafts og verkefnastjórnunar. Það liggur beinast við að
að auka vægi þessa þáttar í meistaranámi í verkefnastjórnun, þannig má tryggja
að viðhorfsbreytingin skili sér sem fyrst inn í fagið.

Þessi rannsókn sýnir tengingu milli þeirra þátta sem rannsakaðir voru. Það er að
segja rannsóknaspurninganna tveggja,  annars vegar hvort sköpunarkraftur og

skapandi hugsun skiptir máli í verkefnastjórnunarlegum skilningi og hvort samhengi
er milli velgengni verkefna, verkefnateyma, skapandi hugsun og sköpunarkrafts.

Hér er lagt til að verkefnastjórar skrái hjá sér sérstaklega hvenær og hvernig
skapandi hugsun og sköpunarkraftur birtist í verkefninu. Þetta er  best að gera á
kerfisbundinn hátt allstaðar í ferlinu, frá ræs til lúkningar. Það sama á við um
verkefnateymið, það ætti að ræða skapandi hugsun og sköpunarkraft sérstaklega.
Þann vitnisburð ætti líka að skrá kerfisbundið því samanburðurinn milli
verkefnastjórans og verkefnateymisins gæti verið áhugaverður einn og sér. Þetta
einfalda skref, að skrá markvisst reynslu um skapandi hugsun og sköpunarkraft í
öllu ferlinu mun skila miklum framförum í hugmyndum okkar um verkefnastjórnun
og skapandihliðar hennar.

5. SAMANTEKT

Helsta niðurstaða þessarar rannsóknar er að ekki er allt sem sýnist.
Staðalímyndir geta verið mjög misvísandi og hegðun okkar við að uppfylla þá
staðalímynd eða meta aðra samkvæmt staðalímynd er mjög áhugaverð.

Þegar farið var af stað í þessa rannsókn var vonast til þess að eitthvað
nýtanlegt kæmi úr niðurstöðunum, því ekki var hægt að gefa sér fyrirfram að
verkefnastjórar tengdu við málefnið. En það var öðru nær, eins og fram kom í
niðurstöðukaflanum voru fjórar spurningar þar sem verkefnastjórarnir voru spurðir
hvort þeir hefðu upplifað sköpunarkraft og/eða skapandi hugsun í verkefnum.
Þessar fjórar spurningar fengu hæsta skor af 20 spurningum eða 48 – 49 af 50
mögulegum. Þetta eru mjög skýr og afdráttarlaus svör sem sýna þá miklu tengingu
sem er milli verkefnastjórnunar og sköpunar.

Þegar rannsóknarspurningarnar tvær eru skoðaðar liggur ljóst fyrir að fyrri
spurningin: skiptir sköpunarkraftur og skapandi hugsun máli í
verkefnastjórnunarlegum skilningi, þá er enginn vafi um að svo sé. Enda styðja
niðurstöður rannsóknarinnar það í hvívetna. Hvað síðari rannsóknarspurninguna
varðar: hvort samhengi sé milli velgengni verkefna, verkefnateyma, skapandi
hugsun og sköpunarkraftsbentu niðurstöður einnig til þess. Sérstaklega tóku
viðmælendur eftir starfánægju þeirra sem starfa við slíkar kringumstæður og töluðu
um mikinn mun. Bæði hvað varðar gæði teymisvinnunnar og starfsandans, en það
smitast  yfir á verkefnið og árangur þess.

6. ÞAKKIR

Ég vil þakka leiðbeinanda mínum Hildi Helgadóttur kærlega  fyrir öll góðu
ráðin og þolinmæðina. Allir þeir starfsmenn sem gáfu sér tíma til að svara
spurningum mínum er ég óendanlega þakklátur. Einnig vil ég þakka fjölskyldu minn
fyrir að hafa gefið mér þann tíma og stuðning sem ég þurfti til að ljúka þessari
lokaritgerð.

VIÐAUKI A

Rafpóstur sem sendur var forstjórum 14 fyrirtækja og óskað eftir þátttöku þeirra í
könnuninni.

Góðan daginn
Ég stunda meistaranám í verkefnastjórnun við Háskólann í Reykjavík og leita til
ykkar við gerð könnunar fyrir meistaraverkefni mitt sem ber yfirskriftina: Er til
sköpunarkraftur í verkefnastjórnun ?

Könnunin er í viðtalsformi, gera má ráð fyrir að viðtalið taki um 30 mínútur
þar sem verkefnastjóri sem starfar hjá fyrirtækinu svarar nokkrum spurningum frá
mér. Ég verð mjög sveigjanlegur með tíma - og staðsetningu á viðtalinu og get hitt
viðkomandi, nánast hvenær sem er sólarhringsins.

Það er mér mikið kappsmál að fá sem flesta til að taka þátt í könnuninni,
enda verður hún og niðurstöður hennar áreiðanlegri með breiðara úrtaki.

Gætt verður fyllsta trúnaðar við fyrirtæki og svaranda, verður um algjöra
nafnleynd að ræða.

Óskað er eftir svari við fyrirspurninni minni ekki síðar en 3 dögum eftir að
þið hafið móttekið hana.


